
REPUBLIKA E KOSOVES - PEITYBJIMKA KOCOBO - REPUBLIC OF KOSOVO
GJYKATA KUSHTETUESE
YCTABHHU CY [
CONSTITUTIONAL COURT

Prishtiné, mé o5 tetor 2020
Nr. ref.:RK 1625/20

AKTVENDIM PER PAPRANUESHMERI

ne
rastin nr. KI243/19
Parashtrues

Muhamet Idrizi

Vlerésim i kushtetutshmeérisé sé
Aktgjykimit té Gjykatés Supreme té Kosovés, PML. nr. 290/2019,
té 21 tetorit 2019

GJYKATA KUSHTETUESE E REPUBLIKES SE KOSOVES

e pérbéré nga:

Arta Rama-Hajrizi, kryetare

Bajram Ljatifi, zévendéskryetar
Bekim Sejdiu, gjyqtar

Selvete Gérxhaliu-Krasniqi, gjyqtare
Gresa Caka-Nimani, gjyqtare

Safet Hoxha, gjyqgtar

Radomir Laban, gjyqtar

Remzije Istrefi-Peci, gjyqtare dhe
Nexhmi Rexhepi, gjyqtar

Parashtruesi i kérkesés

Kérkesa éshté dorézuar nga Muhamet Idrizi, me vendbanim né Komunén e Vitisé (né
tekstin e métejmeé: parashtruesi i kérkesés).



Vendimi i1 kontestuar

2. Vendimi i kontestuar éshté Aktgjykimi [PML. nr. 290/2019] i 21 tetorit 2019 i
Gjykatés Supreme té Republikés sé Kosoveés (né tekstin e métejmé: Gjykata Supreme).

Objekti i ¢éshtjes

3.  Objekt i ¢éshtjes éshté vlerésimi i kushtetutshmeérisé sé Aktgjykimit té kontestuar,
pérmes sé€ cilit, sipas pretendimit té€ parashtruesit té kérkesés i jané shkelur té€ drejtat
dhe lirité themelore té€ tij t€ garantuara me nenet 30 [T€ Drejtat e té Akuzuarit] dhe
31 [E Drejta pér Gjykim té Drejté dhe té€ Paanshém] té Kushtetutés sé Republikés sé
Kosovés (né tekstin e métejmé: Kushtetuta) né lidhje me nenin 6 (E drejta pér njé
proces té rregullt) té Konventés Evropiane pér té€ Drejtat e Njeriut (né tekstin e
métejme: KEDNJ).

Baza juridike

4. Keérkesa bazohet né paragrafin 1 dhe 7 té nenit 113 [Juridiksioni dhe Palét e
Autorizuara] té Kushtetutés, né nenet 22 [Procedimi i kérkesés] dhe 47 [Kérkesa
Individuale] té Ligjit pér Gjykatén Kushtetuese té Republikés sé Kosovés, nr. 03/L-
121 (né tekstin e métejmé: Ligji) dhe né rregullin 32 [Parashtrimi i kérkesave dhe
pérgjigjeve] té Rregullores sé punés sé Gjykatés Kushtetuese té€ Republikés sé Kosovés
(né tekstin e métejmeé: Rregullorja e punés).

Procedura né Gjykaté

5. Mé 30 dhjetor 2019, parashtruesi i kérkesés, dorézoi kérkesén né Gjykatén
Kushtetuese t€ Republikés sé Kosovés (né tekstin e métejmeé: Gjykata).

6. Mé 9 janar 2020, Kryetarja e Gjykatés caktoi gjyqtarin Bajram Ljatifi Gjyqtar
raportues dhe Kolegjin shqyrtues, t€ pérbéré nga gjyqtarét: Bekim Sejdiu (kryesues),
Selvete Gérxhaliu Krasniqi dhe Gresa Caka Nimani.

7. MEé 9 janar 2020, avokati Shemsedin Pira dorézoi né Gjykaté njé kérkesé né emér té
parashtruesit té kérkesés.

8. MEé 30 janar 2020, Gjykata e njoftoi parashtruesin e kérkesés pér regjistrimin e
kérkesés dhe kérkoi sqarim nése pérfagésohet nga avokati Shemsedin Pira apo jo.

9.  Mé 5 shkurt 2020, parashtruesi i kérkesés njoftoi Gjykatén se ai nuk pérfagésohet nga
asnjé avokat pérfshiré kétu dhe avokatin Shemsedin Pira, kété e déshmoi duke
bashkéngjitur revokimin e autorizimit t€ noterizuar.

10. Gjykata e njoftoi dhe i dérgoi njé kopje té kerkesés Gjykatés Supreme, gjithashtu
njoftoi edhe avokatin Shemsedin Pira, pér revokimin e tij nga ana e parashtruesit té
kérkesés.

11.  Mé 15 korrik 2020, parashtruesi i kérkesés dorézoi né Gjykaté njé urgjence.



12. Meé 16 shtator 2020, Kolegji shqyrtues shqyrtoi raportin e gjyqtarit raportues dhe
njézeéri i rekomandoi Gjykatés papranueshmeériné e kérkesés.

Pérmbledhja e fakteve

13. Mé 29 dhjetor 2008, Prokuroria e Qarkut né Gjilan (né tekstin e métejmé: Prokuroria
e Qarkut), ngriti Aktakuzén [PP. nr. 168/08] ndaj parashtruesit té kérkesés, nén
dyshimin e bazuar se ai né bashkéveprim me Sh. I. dhe i ndihmuar nga E. 1., kishte
kryer veprén penale té pércaktuar né nenin 147 (Vrasje e réndé) né lidhje me nenet
20 (Tentativa) e 23 (Bashkékryerja) dhe nenin 328 (Mbajtja né pronési, né€ kontroll,
né posedim ose né shfrytézim té paautorizuar té armeéve) té Kodit t€ Pérkohshém
Penal t€ Kosovés (né tekstin e métejmé: KPPK), pasi mé 2 shtator 2008, kishte tentuar
té privojné nga jeta R. E. dhe Sh. E.

14. Mé 8 gershor 2009, Gjykata e Qarkut né Gjilan (né tekstin e métejmé: Gjykata e
Qarkut) pérmes Aktgjykimit [P. nr. 25/2009] e liroi parashtruesin e kérkesés nga
akuzat e cekura mé lart, ndérsa personin gé pretendohej se kishte ndihmuar kryerjen
e veprés penale, pérkatésisht, E. 1. e liroi nga akuza pér kryerjen e veprés penale té
pércaktuar me nenin 147 i KPPK-sé, ndérsa e shpalli fajtor pér kryerjen e veprés
penale t€ pércaktuar me nenin 328 té KPPK-sé.

15. Prokuroria e Qarkut parashtroi ankesé kundér Aktgjykimit té lartcekur t€ Gjykatés sé
Qarkut né Gjykatén Supreme pér shkak té shkeljeve esenciale té dispozitave té
procedurés penale dhe konstatimit jo té ploté dhe té gabuar té gjendjes faktike, me
propozimin gé c¢éshtja té rikthehet pér rigjykim. Parashtruesi i kérkesés dhe E. I.
paraqitén pérgjigje né ankesén e Prokurorisé sé Qarkut, duke kérkuar g€ ajo té
refuzohet si e pabazuar.

16. MEé 7 mars 2012, Gjykata Supreme, pérmes Aktvendimit [AP. nr. 393/2012] e aprovoi
ankesén e Prokurorisé sé Qarkut si té bazuar dhe e anuloi Aktgjykimin [P. nr.
25/2009] e Gjykatés sé Qarkut sa i pérket parashtruesit té kérkesés dhe ¢éshtjen e
ktheu né rigjykim.

17. MEé 22 néntor 2017, Gjykata Themelore, pérmes Aktgjykimit [PKR. nr. 107/2012], e
shpalli fajtor parashtruesin e kérkesés pér kryerjen e veprés penale té pércaktuar me
nenin 147 (Vrasje e réndé€) né lidhje me nenin 20 (Tentativa) dhe 23 (Bashkékryerja)
té KPPK-sé dhe e dénoi me 3 (tri) vite burgim. Ndérsa, akuza pér kryerjen e veprés
penale té pércaktuar me nenin 328 (Mbajtja né pronési, né kontroll, né posedim ose
né shfrytézim té paautorizuar t€ arméve) té KPPK-sé€ u refuzua. Pérmes té njéjtit
Aktgjykim, i akuzuari E. 1., u lirua nga akuza.

18. Ankesé kundér Aktgjykimit té lartcekur parashtruan edhe parashtruesi i kérkesés
edhe Prokuroria Themelore né Gjilan (né tekstin e métejmeé: Prokuroria Themelore).
I pari, pérkatésisht parashtruesi i kérkesés, pér shkak té shkeljeve esenciale té
dispozitave té procedurés penale, konstatimit jo té ploté dhe té gabuar té gjendjes
faktike, shkeljes sé ligjit penal dhe vendimit mbi sanksionin penal; ndérsa i dyti,
pérkatésisht Prokuroria Themelore, pér pjesén liruese té Aktgjykimit pér té€ akuzuarin
E.I,, dhe pér shkak té shkeljeve esenciale té dispozitave té procedurés penale dhe né



19.

20.

21.

22,

23.

24.

25.

lidhje me sanksionin penal pér veprén penale pér té cilén parashtruesi i kérkesés ishte
shpallur fajtor.

Mé 19 prill 2018, Gjykata e Apelit pérmes Aktgjykimit [PAKR. nr. 108/2018], refuzoi
ankesat e Prokuroris€ Themelore dhe té parashtruesit té€ kérkesés dhe vértetoi
Aktgjykimin e lartcekur té Gjykatés Themelore, pérkatésisht Aktgjykimin [PKR. nr.
107/2012] e 22 néntorit 2017.

Parashtruesi i kérkesés dhe mbrojtési i tij, ndaras, parashtruan kérkesa pér mbrojtjen
e ligjshméris€ né Gjykatén Supreme kundér Aktgjykimit [PAKR. nr. 108/2018] té
Gjykatés sé Apelit né lidhje me Aktgjykimin [PKR. nr. 107/2012] e Gjykatés
Themelore, pér shkak té shkeljeve esenciale té dispozitave té€ procedurés penale dhe
shkeljes sé ligjit penal. Né kérkesat e tyre ata pretenduan, ndér t€ tjera, se Gjykata
Themelore, duke ndryshuar pérshkrimin e veprés penale dhe duke konstatuar se
parashtruesi i kérkesés veprén penale e “ka kryer me persona tani pér tani té
panjohur”, ka tejkaluar akuzén né kundérshtim me dispozitat e Kodit té Procedurés
Penale té Republikés sé Kosovés (né tekstin e métejmé: KPPRK). Prokurori i Shtetit
pérmes parashtresés [KMLP. nr. 155/2018], paraqiti pérgjigje né kérkesat pér
mbrojtje té ligjshméris€, duke propozuar g€ ato té refuzohen si té pabazuara.

Mé 18 tetor 2018, Gjykata Supreme, duke vepruar sipas kérkesés pér mbrojtjen e
ligishmérisé t€ parashtruar nga mbrojtési i parashtruesit té kérkesés, pérmes
Aktgjykimit [PML.nr.226/2018] e refuzoi si té€ pabazuar kété kérkesé pér mbrojtjen e
ligishmérisé kundér Aktgjykimit [PAKR. nr. 108/2018] té Gjykatés sé Apelit né lidhje
me Aktgjykimin [PKR. nr. 107/2012] e Gjykatés Themelore.

Mé 3 dhjetor 2018, Gjykata Supreme, duke vepruar sipas kérkesés pér mbrojtjen e
ligishmeérisé té parashtruar nga i dénuari, pérkatésisht parashtruesi i kérkesés,
pérmes Aktgjykimit [PML. nr. 293/2018] gjithashtu e refuzoi si té€ pabazuar kété
kérkesé pér mbrojtje t€ ligjshmeérisé kundér Aktgjykimit [PAKR. nr. 108/2018] té
Gjykatés sé€ Apelit né lidhje me Aktgjykimin [PKR.nr.107/2012] e Gjykatés
Themelore.

Mé 30 néntor 2018 pérkatésisht mé 14 janar 2019, parashtruesi i kérkesés dhe
mbrojtési i tij dorézuan né Gjykaté kérkesat e tyre, té cilat u regjistruan si K1187/18
dhe KI11/19.

Mé 29 korrik 2019, Gjykata vendosi qé kérkesén KI187/18 ta shpallé té
papranueshme, ndérsa kérkesén KI11/19 e shpalli t€ pranueshme pér shqyrtim né
merita dhe konstatoi se né Aktgjykimin PML. Nr.293/2018, té 3 dhjetorit 2018 té
Gjykatés Supreme ka pasur shkelje té nenit 31 [ E Drejta pér Gjykim té Drejté dhe té
Paanshém] té Kushtetutés né lidhje me paragrafin 1, té€ nenit 6 [E Drejta pér njé
Proces té Rregullt] t¢ KEDNJ-sé.

MEé 21 tetor 2019, Gjykata Supreme pérmes Aktgjykimit [PML.nr.290/19] refuzoi si té
pabazuar kérkesén pér mbrojtje té ligjshmeérisé té parashtruesit té kérkesés.

Pretendimet e parashtruesit té kérkesés

Parashtruesi né kérkesén pretendon se Gjykata Supreme pérmes Aktgjykimit [PML.
nr. 290/2019] té 21 tetorit 2019, i ka shkelur té drejtat dhe lirité themelore té tij té
garantuara me nenet 30 [T€ Drejtat e té Akuzuarit] dhe 31 [E Drejta pér Gjykim té
Drejté dhe t€ Paanshém] té Kushtetutés né lidhje me nenin 6 (E drejta pér njé proces
té rregullt) té KEDNJ-sé.

Parashtruesi i kérkesés specifikisht pretendon se té drejtat e tij té garantuara me
nenin 30 dhe 31 té Kushtetutés né lidhje me nenin 6 t¢ KEDNJ-s€ jané shkelur sepse
pérfagésuesi i tij nuk e ka mbrojtur né ményrén e duhur gjaté procesit gjyqésor dhe
sipas parashtruesit té kérkesés, mbrojtjen e ka béré né kundérshtim me paragrafin 7
té nenit 11 té Ligjit nr. 03/L-117 pér Avokatiné t€ 25 marsit 2009 (né tekstin e
métejmeé: Ligji pér Avokatiné), sepse ka pasur konflikt interesi, fakt ky pér té cilin,
parashtruesi i kérkesés nuk ka qgené i informuar. Sipas parashtruesit té kérkesés,
avokati i ¢éshtjes Sh. P., ka gené gjithashtu mbrojtés i personit R. E. né€ njé ¢éshtje
tjetér penale, pori cili gjithashtu ka gené déshmitari kryesor né procesin penal kundér
parashtruesit té kérkesés. Pér mé tepér, sipas pretendimeve té parashtruesit té
kérkesés, avokati né fjalé ka reflektuar neglizhencé té dukshme dhe té vazhdueshme
gjaté mbrojtjes sé tij.

Mé tej parashtruesi i kérkesés thekson se (i) avokati i tij nuk éshté angazhuar
mjaftueshém dhe nuk ka pérgatitur argumentim ligjor bindés, gjé pér té cilén ai
pretendon se i jané shkelur t€ drejtat e tij té garantuara me Kushtetuté dhe KEDNJ,
gé kané té béjné me mbrojtje t€ efektshme gjaté procesit gjyqgésor, dhe (ii) se
angazhimi i avokatit te tij ka gené minimal, si dhe népér shumé seanca gjygésore ka
dérguar ndonjé avokat tjetér qé ta zévendésojé dhe se nuk ka prezantuar fare gjaté
shgyrtimeve gjyqésore.

Parashtruesi i kérkesés gjithashtu pretendon se Aktgjykimet e Gjykatave té rregullta,
jané pérfshiré né shkelje esenciale té dispozitave penale nga neni 384 paragrafi 1 nén
paragrafi 1.10 dhe 1.12 lidhur me nenin 370 té KPPRK-sé.

Né fund, parashtruesi i kérkesés kérkon nga Gjykata qé té deklarojé kérkesén e tij té
pranueshme; té anulojé té gjitha vendimet e gjykatave té rregullta dhe, ta kthej
¢éshtjen e tij n€ rivendosje né gjykatén e shkallés sé paré.

Pranueshmeéria e kérkesés

Gjykata s€ pari shqyrton nése jané pérmbushur kriteret e pranueshmeérisé, té
pércaktuara me Kushtetuté dhe té specifikuara mé tej me Ligj dhe Rregullore té
punes.

Né kété drejtim, Gjykata i referohet paragraféve 1 dhe 7 té nenit 113 [Juridiksioni dhe
Palét e Autorizuara] té Kushtetutés, i cili pércakton:

“1. Gjykata Kushtetuese vendos vetém pér rastet e ngritura para gjykatés né
ményré ligjore nga pala e autorizuar.

[is]

7. Individét jané té autorizuar té ngrené shkeljet nga autoritetet publike té té
drejtave dhe lirive té tyre individuale, té garantuara me Kushtetuté, mirépo
vetém pasi té kené shteruar té gjitha mjetet juridike té pércaktuara me ligj”.

Né vazhdim, Gjykata gjithashtu shqyrton nése parashtruesi i kérkesés ka pérmbushur
kriteret e pranueshmeérisé si¢ jané té pércaktuara me Ligj. Né lidhje me kété, Gjykata
sé pari i referohet neneve 47 [Kérkesa individuale], 48 [Saktésimi i kérkesés] dhe 49
[Afatet] té Ligjit, té cilét pércaktojné:

Neni 47
[Kérkesa individuale]

“1. Cdo individ ka té drejté té kérkojé nga Gjykata Kushtetuese mbrojtje
juridike né rast se pretendon se té drejtat dhe lirité e tija individuale té
garantuara me Kushtetuté jané shkelur nga ndonjé autoritet publik.

2. Individi mund té ngrejé kérkesén né fjalé vetém pasi qé té keté shteruar té
gjitha mjetet juridike té pércaktuara me ligj”.

Neni 48
[Saktésimi i kérkesés]

“Parashtruesii kérkesés ka pér detyreé qé né kérkesén e tij té qartésoj saktésisht
se cilat té drejta dhe liri pretendon se i jané cenuar dhe cili éshté akti konkret i
autoritetit publik té cilin parashtruesi déshiron ta kontestoj”.

Neni 49
[Afatet]

“Kerkesa parashtrohet brenda afatit prej katér (4) muajsh. Afati fillon té ece
nga dita kur parashtruesit i éshté dorézuar vendimi gjyqésor [...]".

Pér sa i pérket pérmbushjes sé kétyre kérkesave, Gjykata konstaton se parashtruesi i
kérkesés éshté palé e autorizuar, i cili konteston njé akt té njé autoriteti publik,
pérkatésisht Aktgjykimin [PML. nr. 290/2019] e 21 tetorit 2019 té Gjykatés Supreme,
pasi i ka shteruar té gjitha mjetet juridike té pércaktuara me ligj. Né kété aspekt,
kérkesa e parashtruesit té€ kérkesés éshté né pérputhshmeéri me kriteret e pércaktuara
me paragrafin 1 dhe 7 té nenit 113 té Kushtetutés dhe nenin 47 dhe 48 té Ligjit.
Parashtruesi i kérkesés gjithashtu ka dorézuar kérkesén né pajtim me afatin e
pércaktuar né nenin 49 té Ligjit.

Pérveg késaj, Gjykata shqyrton nése parashtruesi i kérkesés ka pérmbushur kriteret e
pranueshmeéris€ té pércaktuara né rregullin 39 [Kriteret e pranueshmeérisé] té
Rregullores sé punés. Rregulli 39 (2) i Rregullores sé punés pércakton kriteret né bazé
té sé cilave Gjykata mund té shqyrtojé kérkesén, duke pérfshiré kriterin g€ kérkesa té
mos jeté qartazi e pabazuar. Specifikisht, rregulli 39 (2) pércakton gé:

“(2) Gjykata mund ta konsiderojé kérkesén té papranueshme, nése kérkesa
éshté qartazi e pabazuar, sepse parashtruesi nuk déshmon dhe nuk mbéshteté
né ményré té mjaftueshme pretendimin e tij”.

Gjykata rikujton se parashtruesi i kérkesés pretendon se, pérkundér rishikimit té
rastit té tij nga Gjykata Supreme, me vendimin e kontestuar €shté shkelur e drejta e
tij pér gjykim té drejté dhe té paanshém e garantuar me nenin 31 té Kushtetutés né
lidhje me nenin 6 té¢ KEDNJ-sé. Parashtruesi i kérkesés po ashtu pretendon i jané
shkelur té drejtat e tij té garantuar me nenin 30 [T€ Drejtat e té Akuzuarit] té
Kushtetutés, pér arsye se nuk éshté mbrojtur miré nga ana e avokatit té tij.

Gjykata fillimisht rikujton se né Aktgjykimin e saj né rastin K1187/18 dhe Kl11/19,
kishte gjetur shkelje té sé drejtés pér gjykim té drejté pasi qé Aktgjykimi i Gjykatés
Supreme, PML. nr. 293/2018, 1 3 dhjetorit 2018, i Gjykatés Supreme ishte nxjerré né
kundérshtim me nenin 31 té€ Kushtetutés né lidhje me nenin 6 té€ KEDNJ-sé sepse (i)
éshté nxjerré nga pérbérja e njé Kolegji, né té cilin né kundérshtim me dispozitat
pérkatése té procedurés penale, dhe praktikén gjygésore t€ GJEDNJ-sé e té Gjykateés,
kishte marré pjesé gjyqtari i cili gjithashtu ishte pjesé e vendimmarrjes né fazat e
méhershme té ¢éshtjes sé njéjté penale, pérkatésisht kishte marré pjesé si anétar i
trupit gjykues né Gjykatén e Qarkut kur éshté vendosur pér akuzén penale té
parashtruesit t€ kérkesés e edhe si anétar i Kolegjit kur éshté vendosur pér kérkesén
e tij pér mbrojtje té ligishmérisé né Gjykatén Supreme; dhe né rrethana té tilla, (ii)
dyshimet legjitime pér mungesén e paanésisé sé gjykatés jané objektivisht té
justifikueshme.

Gjykata thekson sé pérmes Aktgjykimit né rastin KI187/18 dhe KlI11/19, kishte
shpallur té pavlefshém vetém njérin nga Aktgjykimet e Gjykatés Supreme,
pérkatésisht, Aktgjykimin [PML. nr. 293/2018] e 3 dhjetorit 2018, té nxjerré si
rezultat i kérkesés pér mbrojtje té ligjshméris€é sé té pandehurit, pérkatésisht
parashtruesit té kérkesés, kundér Aktgjykimit [PAKR. nr. 108/2018] té 19 prillit 2018
té Gjykatés sé Apelit. Ndérsa nuk ka trajtuar pretendimet pérkitazi me Aktgjykimin
[PML. nr. 226/2018] e 18 tetorit 2018 t€ Gjykatés Supreme, sepse kérkesén pérkitazi
me vlerésimin e kushtetutshmérisé sé té njéjtés, e ka shpallur té papranueshme. Ky
rezultat i shqgyrtimit té kushtetutshmeérisé sé€ dy Aktgjykimeve té Gjykatés Supreme qé
trajtojné kérkesat pér mbrojtje té ligjshmérisé kundér té njéjtit Aktgjykim té Gjykateés
sé Apelit, buron nga fakti qé Gjykata Supreme, né rrethanat e rastit konkret, ka
trajtuar ndaras kérkesat pér mbrojtje té ligjshmérisé sé parashtruara nga i pandehuri
dhe mbrojtési i tij, duke vendosur pérmes dy Aktgjykimeve.

Né kéteé drejtim, Gjykata vleréson se ka gené detyré e Gjykatés Supreme ta rishqyrtojé
vendimin e saj né pérputhje me gjetjet e vendimit té€ Gjykatés Kushtetuese dhe ta
njoftojé Gjykatén lidhur me zbatimin e vendimit té saj.

Gjykata véren se Gjykata Supreme, né zbatim té Aktgjykimit t€ Gjykatés, kishte
rishgyrtuar kérkesén pér mbrojtje té ligjshmérisé té parashtruesit té€ kérkesés né bazé
té gjetjeve té Aktgjykimit t€ Gjykatés né rastin K1187/18 dhe KI11/19, respektivisht né
lidhje me pretendimet pérkitazi me pérbérjen e kolegjit té trupit gjykues. Gjykata
Supreme pasi eliminoj shkeljen e gjetur me Aktgjykimin e Gjykatés, rishqyrtoi
pretendimet e parashtruesit té kérkesés dhe vendosi gé ti shpallé té pa bazuara.

Rrjedhimisht, Gjykata vleréson se Gjykata Supreme kishte eliminuar shkeljen sipas
gjetjeve me Aktgjykimin KI187/18 dhe KI11/19 té Gjykatés, dhe me kété ka
pérmbushur obligimin e saj lidhur me zbatimin e Aktgjykimit té Gjykatés
Kushtetuese.

Gjykata rikujton se parashtruesi i kérkesés gjithashtu ngre pretendime tjera pérkitazi
me Aktgjykimin [PML. nr. 290/2019] té 21 tetorit 2019 té€ Gjykatés Supreme.
Parashtruesi i kérkesés i referohet shkeljes s€ nenit 30 [Té Drejtat e té Akuzuarit] té
Kushtetutés, ndérsa pérkitazi me nenin 31 té Kushtetutés né lidhje me nenin 6 té
KEDNJ-s€, gjithashtu dhe si¢ éshté cekur mé larté, pretendon qé (i) mbrojtési i tij
kishte vepruar né kundérshtim me Ligjin pér Avokatin€, duke démtuar rrjedhimisht
interesat e tij; dhe (ii) Aktgjykimi i kontestuar ishte nxjerré né kundérshtim me
dispozitat e caktuara té procedurés penale.

Pérkitazi me pretendimin pér shkelje te nenit 30 té Kushtetutés, Gjykata thekson se
vetém pérmendja e neneve té Kushtetutés, nuk éshté e mjaftueshme pér té ndértuar
njé pretendim pér shkelje kushtetuese. Kur pretendohen shkelje té tilla té
Kushtetutés, parashtruesit e kérkesés duhet té sigurojné pretendime té arsyetuara dhe
argumente bindése. (Shih, n€ keté kontekst, rastin e Gjykatés K1136/14, Abdullah
Bajginca, Aktvendim pér papranueshmeéri i 10 shkurtit 2015, paragrafi 33).

Lidhur me pretendimet se (i) Aktgjykimi i kontestuar ishte nxjerré né kundérshtim
me dispozitat e caktuara té procedurés penale; (ii) mbrojtési i tij kishte vepruar né
kundérshtim me Ligjin pér Avokatin€, duke démtuar rrjedhimisht interesat e tij,
Gjykata konsideron se parashtruesi i kérkesés e ka ndértuar rastin e tij mbi baza
ligishmeérie, pérkaté€sisht mbi vértetimin e gabuar té fakteve, pér sa i takon
pérfagésimit té tij nga ana e mbrojtésit té tij, si dhe interpretimin e gabuar té ligjit nga
ana e gjykatave té rregullta.

Gjykata rikujton se kéto pretendime kané té béjné me ményrén sesi Gjykatat e
rregullta kané konstatuar faktet e rastit dhe kané béré interpretimet pérkatése ligjore.
Si té tilla, ato pretendime hyjné né fushén e ligjshmérisé dhe, parimisht, nuk hyjné né
domenin e Gjykatés Kushtetuese (Shih, rasti KI56/17, parashtruese e kérkesés
Lumturije Murtezaj, Aktvendim pér papranueshmeéri, i 18 dhjetorit 2017, paragrafi

35).

Né kété drejtim, Gjykata thekson géndrimin e saj t€ pérgjithshém se nuk éshté detyré
e saj gé té merret me gabimet e faktit dhe ligjit gé pretendohet t€ jené béré nga gjykatat
e rregullta (ligjshméris€), pérve¢ dhe pér aq sa gabimet e tilla mund té kené shkelur
té drejtat dhe lirité themelore t€ mbrojtura me Kushtetuté (kushtetutshmeéring). Nése
do té ishte ndryshe, Gjykata do té vepronte si gjykaté e “shkallés sé katért”, qé do té
rezultonte né tejkalimin e kufijve t€ vendosur né juridiksionin e saj. Né pérputhje me
praktikén e saj tanimé té konsoliduar, Gjykata rithekson se éshté roli i gjykatave té
rregullta t'i interpretojné dhe zbatojné rregullat pérkatése té ligjit procedural dhe
material dhe se Gjykata Kushtetuese nuk mund té béjné vlerésime se pse njé gjykaté
e rregullt ka vendosur né njé ményre te caktuar e jo né njé tjetér (Shih rastin: KI70/11,
parashtrues t€ kérkesés Faik Hima, Magbule Hima dhe Bestar Hima, Aktvendim pér
papranueshmeéri, i 16 dhjetorit 2011).

Gjykata Kushtetuese vetém mund té€ shqyrtojé nése né njé proces gjygeésor, provat
jané paraqgitur né ményreé t€ drejté dhe nése procedurat né pérgjithési, té shikuara né
térésiné e tyre, jané zhvilluar né ményre té atillé qé parashtruesi té keté pasur gjykim
té drejte.

Mbéshtetur né shkresat e léndés, Gjykata véren se arsyetimi i dhéné né Aktgjykimin
e Gjykatés Supreme éshté i qarté dhe pas shqyrtimit té té gjitha procedurave, Gjykata
gjithashtu gjeti qé procedurat para Gjykatave té rregullta nuk ishin té€ padrejta apo
arbitrare.

Gjykata véren se Gjykata Supreme, pasi qé kishte eliminuar shkeljen e gjetur me
Aktgjykimin KI187/18 dhe KI11/19 té Gjykatés Kushtetuese, e kishte hedhur poshté
kérkesén pér mbrojtje t€ ligjshmeérise té parashtruesit t€ kérkesés si té pa bazuar, i
paraqgitur kundér aktgjykimit té Gjykatés Themelore né Gjilan dhe aktgjykimit té
Gjykatés s€ Apelit. Gjykata véren se né Aktgjykimin [Pml.nr. 290/2019] té€ 21 tetorit
2019 té Gjykatés Supreme, gjyqtari R.R nuk ishte pjesé e kolegjit shqyrtues pra nuk
ishte pjese e vendimmarrjes. Pjesé e kolegjit shqyrtues né Aktgjykimin e
lartpérmendur té Gjykatés Supreme ishin gjyqtarét: E.P kryetar, AM dhe M.M
anétaré. Pra me kété Gjykata Supreme kishte eliminuar shkeljen e gjetur nga ana e
Gjykatés pérmes Aktgjykimit K1187/18 dhe KI11/19.

Késhtu, Gjykata Supreme, pasi rishqyrtoi pretendimet e parashtruesit té kérkesés né
Aktgjykimin [Pml.nr. 290/2019] té 21 tetorit 2019, kishte theksuar si né vijim:

[

“Gjykata Supreme e Kosovés, pasi eliminoj shkeljen e theksuar ne aktgjykimin
e Gjykates Kushtetuese te Republikés se Kosovés, serish rishqyrtoi pretendimet
e paraqitura ne kérkesé.

Gjykata Supreme e Kosoves né seancén e kolegjit shqyrtoi shkresat e léndes ne
kuptim té nenit 435 par.l lidhur me nenin 436 par.l te KPPK-se dhe pas
vleresimit te pretendimeve ne kerkesé, gjeti se: kerkesa nuk eshte e bazuar.
Sipas vleresimit te Gjykatés Supreme te Kosoves, pretendimii té denuarit éshte
i pabazuar, ngase aktgjykimet kunder te cilave ka parashtruar kerkese, nuk
permbajné shkelje pér té cilat pretendohet.

Ne dispozitivin e aktgjykimit te gjykatés se shkalles se pare géndron
pérshkrimi se i deénuari ka vepruar me persona tjeré tani peér tani te
paidentifikuar, megjithaté, kjo nuk e bén dispozitivin e pakuptueshém meqé
éshté evidente se me kété aktgjykim vetém i dénuari Muhamet Idrizi éshté
shpallur fajtor dhe éshté dénuar meqé ka pérdorur pushkén automatike e cili
konstatim éshté ne harmoni edhe me ekspertizén balistike nga e cila éshté
vertetuar se ne vend in e ngjarjes jané gjetur 26 gézhoja te kalibrit 7.26x39
mm dhe te shkrepura nga e njéjta arme dhe kjo ishte pikérisht edhe arsyeja se
gjykata e shkalles se pare e ka liruar nga akuza te pandehurin tjetér Enver
Idrizi pér vepren penale te vrasjes se rende ne tentative. Ne rastin konkret
rezulton se nuk éshté kontestues fakti se me arme te gjate ka shténé vetém 1
dénuari Muhamet Idrizi e te cilin e vértetojné edhe te demtuarit déshmitarét
Reshat dhe Shaip Emerllahu si¢ e thekson edhe gjykata e shkalles se pare ne
aktgjykimin e saj ne [fagen 5-7 e ge kété arsyetim e aprovon ne térési edhe
Gjykata Supreme e Kosovés. Aktgjykimi 1 gjykatés se shkalies se pare
pérkatésisht dispozitave éshté i qarte dhe konkret dhe ne te jané pérfshiré te
gjitha te dhénat pérkitazi me kohen, vendin dhe ményreén e kryerjes se veprés
penale, kurse ne arsyetimin e saj jané dhéne arsye te qarta pér faktet
vendimtare e te cilat jané konfirmuar edhe nga gjykata e shkalies se dyte.

Pretendimet e theksuara ne kérkesé pérkitazi me alibiné e te dénuarit Muhamet
Idrizi pérkatésisht rrethanén se ne kohen kur éshté kryer vepra penale ka gene
ne tjeter vend tjetér nuk ishin te bazuara. Sipas vlerésimit te Gjykatés Supreme
te Kosovés pretendimet pérkitazi me shkeljen e ligjit penal, megé ne rastin
konkret nuk éshté vértetuar fakti se vepra penale éshté kryer pér motive te
hakmarrjes se paskrupullt, po ashtu nuk ishin pretendime te bazuara. Duke u
bazuar ne ményrén dhe rrethanat e kryerjes se késaj vepre penale pérkatésisht
zénia e pusisé dhe duke i pritur te démtuarit, paraqet pa dyshim aspekt te
dinakérisé dhe e cila éshté ndérlidhur edhe me motivin e hakmarrjes si rezultat
i vrasjes ge paraprakisht familjari i te démtuarve pérkatésisht djali i axhés se
tyre i kishte bere familjarit te tani te dénuarit Muhamet Idrizi. Se behet fjale
pér motive te hakmarrjes vértetohet edhe pérmes vazhdimit te zingjirit te-
dhunés mes te kétyre familjeve pérkatésisht vrasjes se kryer nga anétari i
familjes se te dénuarit Muhamet Idrizi ndaj familjarit te te démtuarve tregon
garte motivin e hakmarrjes ne kété ¢éshtje. Prandaj, bazuar ne konkludimet e
gjykatave te instancave me te uléta rreth zhvillimit te ngjarjes, motivit dhe
cilésimit juridik jané rezultat i vlerésimit te drejte te provave te administruara
dhe rrjedhimisht ne ményré te drejte eéshté aplikuar ligji penal.”

Né kété aspekt, Gjykata mé tej konsideron se parashtruesi i kérkesés nuk ka déshmuar
se procedurat prané Gjykatés Supreme kané qené té padrejta apo arbitrare, apo g€ té
drejtat dhe lirité themelore té€ tij té mbrojtura me Kushtetuté jané shkelur si rrjedhojé
e interpretimit té gabuar té sé drejtés procedurale. Gjykata rithekson se interpretimi
i ligjit éshté detyré e gjykatave té rregullta dhe éshté ¢éshtje e ligjshmeérisé (Shih,
mutatis mutandis, rastet: KI63/16, parashtrues i kérkesés Astrit Pira, Aktvendim pér
papranueshméri, i 8 gushtit 2016, paragrafi 44;KI150/15; KI161/15; Kl162/15;
KI14/16; KI19/16; KI60/16 dhe Kl64/16, parashtrues t€ kérkesés Arben Gjukaj,
Hysni Hoxha, Driton Pruthi, Milazim Lush taku, Esat Tahiri, Azem Duraku dhe
Sami Lushtaku, Aktvendim pér papranueshmeri, i 15 néntorit 2016, paragrafi 62).

Lidhur me pretendimin qé ka t€ béjé me mbrojtésin e tij, ku sipas parashtruesit
mbrojtési i tij kishte vepruar né kundérshtim me Ligjin e Avokatisé duke démtuar
interesat e tij, cka né té vértet nuk pérbén argument té vlefshém pér shqyrtim para
Gjykatés Kushtetuese, aq meé tepér, kur veté parashtruesi i kérkesés ka pasur mundési
g€ né té gjitha fazat e procedurés gé ta revokojé mbrojtésin e tij, gjé qé vértetohet qé
nuk e ka béré deri tash.

Gjykata thekson , se sjellja para gjykatave e avokatit apo e pérfagésuesit té autorizuar
nga veté parashtruesi éshté pergjegjési e parashtruesit. Cfarédo veprimi ose
mosveprimi procedural nga pérfagésuesi i atribuohet parashtruesit té kérkesés (Shih
Bekauri kundér Gjeorgjisé, Nr. 14102/02 GJEDNJ, aktgjykim i 10 prillit 2012,
paragrafét 22-25; dhe shih, mutatis mutandis, dhe Migliore dhe té tjerét kunder
Italisé, Nr. 58511/13 GJEDNJ, aktvendim i 27 janarit 2014; Shih rastet e Gjykatés :
Rasti nr. KIo2/10, parashtrues Roland Bartezko, Aktvendim pér papranueshméri, ,
paragrafét 25-28, 21 mars 2011; KI61/15, parashtrues Islam Krasniqi, Aktvendim pér
Papranueshmeéri i 10 shtatorit 2015, , paragrafi 33).

Rrjedhimisht, duke marré parasysh pretendimet e ngritura nga parashtruesi i
kérkesés dhe faktet e paraqitura nga ai, Gjykata duke u mbéshtetur edhe né
standardet e vendosura né praktikén e vet gjyqésore né raste té€ ngjashme dhe
praktikén gjyqésore té GJEDNJ-sé, konstaton qé parashtruesi i kérkesés nuk ka

déshmuar dhe nuk ka mbéshtetur mjaftueshém pretendimet e tij pér shkelje té té
drejtave dhe lirive themelore té tij té garantuara me Kushtetuté dhe KEDNJ.

Rrjedhimisht, kérkesa né baza kushtetuese, né pajtim me nenin 113 (7) té
Kushtetutés, nenet 20 dhe 47 té Ligjit dhe rregullin 39 (2) t€ Rregullores sé punés,
éshté qartazi e pabazuar dhe duhet té shpallet e papranueshme.

PER KETO ARSYE

Gjykata Kushtetuese e Republikés sé Kosovés, né pajtim me nenin 113.1 dhe 113.7 té
Kushtetutés, nenet 20 dhe 47 t€ Ligjit dhe rregullat 39 (2) dhe 59 (2) té€ Rregullores sé
punés, mé 16 shtator 2020, njézéri

VENDOS
I.  TE SHPALLE kérkesén té papranueshme;
II. T'UA KUMTOJE kété vendim paléve;

III. TE PUBLIKOJE kété vendim né Gazetén Zyrtare, né pajtim me nenin 20.4
té Ligjit; dhe

IV. Ky vendim hyn né fuqgi menjéhereé.

Gjyqtari raportues

i

Bajram Ljatifi

Kryetarja e Gjykatés Kushtetuese

